	ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ և ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ և ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ և ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	
ՀՀ ֆինանսների նախարարություն
	26.07.2023թ.

	
	N 01/9-1/14541-2023

	1.Հիմք ընդունելով ՀՀ վարչապետի 29.06.2023թ. N 02/16.4/22372-2023 հանձնարարականը, ինչպես նաև հաշվի առնելով, որ ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդն արդեն իսկ ծանրաբեռնված է ՀՀ կառավարության համապատասխան որոշումներով և որոշումների նախագծերով, և ՀՀ  կառավարության պահուստային ֆոնդից առաջարկվող հատկացումներն արդեն իսկ գերազանցում են վերջինիս գծով ՀՀ 2023թ. պետական բյուջեով հաստատված չափաքանակներին, առաջարկում ենք դիտարկել Նախագծի ֆինանսավորման այլընտրանքային աղբյուրներ (ՀՀ տարածքային կառավարման և ենթակառուցվածքների նախարարության մասով 2023թ. Բյուջեով նախատեսված հատկացումներ, մասնավոր ներդրումներ և այլն), հակառակ պարագայում առաջարկում ենք հարցը քննարկել ՀՀ կառավարության առաջնահերթությունների համատեքստում:
	
Ընդունվել է 


	2.Նախագծին կից ներկայացված պայմանագրերի համաձայն իրականացվելիք աշխատանքների պայմանագրային արժեքը կազմում է 4,510,092.6 հազար դրամ։ Աշխատանքների իրականացման 1-ին փուլով ՀՀ կառավարության պահուստային ֆոնդից հատկացման շրջանակում  նախատեսված է իրականացնել ճանապարհային և հետիոտն հաղորդակցությունների ցանցի, արհեստական լճակի, արտաքին ինժեներական ցանցերի շինարարական աշխատանքներ: Մինչդեռ հստակեցված չեն հետագայում մնացյալ  3,727,338.3 հազար դրամի աշխատանքների ֆինանսավորման աղբյուրները։ Եթե ֆինանսավորման աղբյուր դիտարկվելու է ՀՀ պետական բյուջեն, ապա առաջարկում ենք հարցը քննարկել բյուջետային գործընթացի շրջանակներում՝ համապատասխան հայտի առկայության պարագայում՝ ՀՀ 2024-2026թթ. պետական միջնաժամկետ ծախսերի ծրագրով ՀՀ տարածքային կառավարման և ենթակառուցվածքների նախարարության գծով ընդհանուր հատկացումների շրջանակներում՝ ելնելով աշխատանքների իրականացման առաջնահերթություններից։ 

	Ընդունվել է 
Հաշվի առնելով ՀՀ բյուջետային գործընթացի ներկայիս փուլը հետագա աշխատանքների վերաբերյալ բյուջետային հայտը կներկայացվի 2024 թվականի տարեկան բյուջետային հայտի համատեքստում՝ սեղմ ժամկետներում:


	3.Նախագծի 2-րդ կետով նախատեսվում է թույլատրել Երևանի քաղաքապետարանին «Բիլդեր Քոնսթրաքշն» ՍՊԸ-ի հետ 18․05․2023թ. կնքված N «ԵՔ-ԲՄԱՇՁԲ-23/59» ծածկագրով գնման պայմանագրի շրջանակներում հատկացնել կանխավճար՝ պայմանագրի գնի 20 տոկոսի չափով՝ չկիրառելով ՀՀ կառավարության 04.05.2017թ. «Գնումների գործընթացի կազմակերպման կարգը հաստատելու մասին» N 526-Ն որոշման N 1 հավելվածի 56-րդ կետի 6-րդ ենթակետի պահանջները: 
ՀՀ կառավարության 04.05.2017թ. N 526-Ն որոշմամբ հաստատված կարգի 56-րդ կետի 6-րդ ենթակետի համաձայն՝ արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: Արհեստական է համարվում պայմանագրով կանխավճար նախատեսելը, եթե հրավերով նախատեսված չի եղել կանխավճար հատկացնելու հնարավորություն:
www.procurement.am հասցեով գործող գնումների պաշտոնական տեղեկագրում հրապարակված «ԵՔ-ԲՄԱՇՁԲ-23/59» ծածկագրով գնման ընթացակարգի հրավերով նախատեսված չի եղել կանխավճարի հատկացման դրույթ:
Ելնելով վերոգրյալից և նկատի ունենալով, որ Նախագծի ընդունումը հիմնավորող փաթեթը չի պարունակում հիմնավորում կանխավճարի հատկացման անհրաժեշտության վերաբերյալ, ուստի առաջարկում ենք Նախագծից հանել կանխավճարի հատկացմանը վերաբերող կարգավորումը, հաշվի առնելով գնման գործընթացի միասնական կանոններով և համաչափ կազմակերպման անհրաժեշտությունը:

	

Ընդունվել է.

	4.Նախագծում առկա խմբագրական բնույթի թերությունների կապակցությամբ հայտնում ենք հետևյալը.
 ա/ անհրաժեշտ է Երևանի բուսաբանական այգու տարածքում անտառապուրակի կառուցապատման  աշխատանքները նախատեսել 1157 ծրագրի 31001 միջոցառման ներքո, միջոցառման անունը և նկարագրությունը նշել Երևանի բուսաբանական այգու տարածքում անտառպուրակի կառուցապատման աշխատանքների իրականացում, իսկ միջոցառման տեսակը՝ Պետական մարմինների կողմից օգտագործվող ոչ ֆինանսական ակտիվների հետ գործառնություններ։ Նշվածով պայմանավորված անհրաժեշտ է փոփոխություններ կատարել  Նախագծի համապատասխան հավելվածներում,











բ/ Նախագծի N 2 հավելվածի աղյուսակում անհրաժեշտ է ճշտել միջոցառման գործառական դասիչները՝ դրանք նշելով համապատասխան 08, 02 և 04։ Միաժամանակ անհրաժեշտ է նույն հավելվածի աղյուսակում 1139 ծրագրի 11001 միջոցառման (ՀՀ կառավարության պահուստային ֆոնդ) գծով բյուջետային ծախսերի տնտեսագիտական դասակարգման Շենքերի և շինությունների շինարարություն հոդվածը փոխարինել Պահուստային միջոցներ հոդվածով՝ նշելով ծախսային ծրագրի բյուջետային հատկացումների գլխավոր կարգադրիչի անվանումը և  ըստ այդմ համապատասխան փոփոխություններ կատարել Նախագծի N 3 և N 4 հավելվածներում,    














գ/ Նախագծի N 6 հավելվածով սահմանված է Երևանի բուսաբանական այգու տարածքում անտառապուրակի կառուցապատման  աշխատանքների ավարտվածության աստիճան, %) արդյունքի չափորոշիչը, որը բավարար չի նկարագրում վերը նշված միջոցառումը։ Ուստի առաջարկում ենք Նախագծով սահմանել միջոցառումը նկարագրող այնպիսի քանակական չափորոշիչներ (օրինակ, հա, կմ, հատ և այլն), որոնց հիման վրա հնարավոր կլինի գնահատել տվյալ միջոցառման իրականացումը։ 

	4.
ա)չի ընդունվել.
 Երևանի բուսաբանական այգու տարածքում անտառապուրակի կառուցապատման  աշխատանքները չեն կարող նախատեսվել 1157 ծրագրի 31001 միջոցառման ներքո, քանի որ նշված  միջոցառման տեսակը սահմանվում է՝ Պետական մարմինների կողմից օգտագործվող ոչ ֆինանսական ակտիվների հետ գործառնություններ, սակայն Երևանի բուսաբանական այգու տարածքում անտառապուրակի կառուցապատման աշխատանքներ միջոցառումը ինքնին ենթադրում է՝ «Հանրության կողմից անմիջականորեն օգտագործվող ակտիվների հետ կապված միջոցառումներ»

բ) չի ընդունվել 
միջոցառման գործառական դասիչները չեն կարող համպատասխանել առաջարկվող խումբ, բաժին, դասին, քանի որ Երևանի բուսաբանական այգու տարածքում անտառապուրակի կառուցապատման  աշխատանքները ինքնին ենթադրում են բյուջետային ծախսերի գործառնական դասակարգման  08.01 խումբը՝ «Հանգստի և սպորտի ծառայություններ», այլ ոչ թե «Մշակութային ծառայություններ» հարկ է նշել նաև, որ 2023 թվականի N 531-Ն որոշմամբ ևս Երևան քաղաքում այգիների կառուցման և հիմնանորոգման աշխատանքները իրականացվել են 08.01.01 բաժին խումբ դասով: Իսկ պահուստային ֆոնդին վերաբերող հոդվածը դուրս է եկել:


գ)Ընդունվել է 
Նախագծում կատարվել է համապատասխան փոփոխությունները:Սակայն հաշվի առնելով այն հանգամանքը, որ շինարարական աշխատանքները այս պարագայում դիտարկվում են, որպես մեկ ընդհանուր միավոր, ուստի արդյունքային ցուցանիշը իրապես հնարավոր է միայն արտացոլել ըստ աշխատանքների ավարտվածության աստիճանի, նկատի ունենալով ծավալաթերթի տարբեր տողերը, որոնք իրականացվելու են ընդհանուր շին-հրապարակում:

	1)կհանվի 20 տոկոս կանխավճարին վերաբերելի մասը և կարագացվի գործընթացը.
2)կքննարկվի 8-րդ հավելվածի անհրաժեշտությունը.
3) Ֆինանսների նախարարության և Վարչապետի աշխատակազմի ֆինանսատնտեսագիտական  վարչության առաջարկությունների հաշվառմամբ կկատարվեն տեխնիկական բնույթի շտկումներ,ինչպես նաև կլրամշակվի հիմնավորումը.
4) կքննարկվի ֆինանսավորումը պահուստային ֆոնդի փոխարեն Տարածքային կառավարման և
ենթակառուցվածքների նախարարության միջոցների հաշվին իրականացնելու հարցը, և վերջնական նախագիծը կհամաձայնեցվի Ֆինանսների նախարարության հետ:

